
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 23-րդ հոդվածի 3-րդ մասին համապատասխան` Հայաստանի Հանրապետության կառավարությունը ո ր ո շ ո ւ մ է.

1. Հայաստանի Հանրապետության 2011 թվականի պետական բյուջեում կատարել վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի «Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին» N 1748-Ն որոշման NN 5, 10 և 11 հավելվածներում կատարել փոփոխություններ և լրացումներ` համաձայն NN 1, 2, 3 և 4 հավելվածների:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ

«Հայաստանի Հանրապետության պետական բյուջեում վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի
  Անհրաժեշտությունը.

«Տեխնիկական անվտանգության ապահովման պետական կարգավորման մասին» Հայաստանի Հանրապետության  օրենքում 22.12.2010թ. ՀՕ-32-Ն օրենքով կատարված փոփոխությունների կիրարկումը և Հայաստանի Հանրապետության վարչապետի 2011 թվականի մարտի 25-ի N235-Ն որոշմամբ հաստատված ցանկով նախատեսված միջոցառումների կատարումն ապահովելու նպատակով ՀՀ կառավարության աշխատակազմի քննարկմանն է ներկայացվել «Հայաստանի Հանրապետության կառավարության 2005 թվականի դեկտեմբերի 29-ի N2334-Ն որոշման մեջ փոփոխություններ կատարելու մասին», «Հայաստանի Հանրապետության կառավարության 2006 թվականի ապրիլի 13-ի N488-Ն որոշման մեջ փոփոխություններ կատարելու մասին» և «Հայաստանի Հանրապետության կառավարության 2006 թվականի փետրվարի 16-ի N302-Ն որոշման մեջ փոփոխություններ կատարելու մասին» ՀՀ կառավարության որոշումների նախագծերը:
Նախագծերը քննարկվել են ՀՀ կառավարության աշխատակազմում և ՀՀ վարչապետի 2011 թվականի մայիսի 16-ի N02/11.1/7727-11 հանձնարարականով հանձնարարվել է լրամշակել նախագծերը: Հանձնարարականի կատարման արդյունքում ներկայացվել է <<Հայաստանի Հանրապետության արտակարգ իրավիճակների նախարարության աշխատակազմի հավատարմագրման և լիցենզավորման գործակալություն ստեղծելու, Հայաստանի Հանրապետության արտակարգ իրավիճակների նախարարության աշխատակազմի հավատարմագրման և լիցենզավորման գործակալության կանոնադրությունն ու կառուցվածքը հաստատելու եվ Հայաստանի Հանրապետության կառավարության 2008 թվականի մայիսի 15-ի N531-Ն որոշման մեջ լրացումներ կատարելու մասին>>  Հայաստանի Հանրապետության կառավարության որոշման նախագիծ:

Ընթացիկ իրավիճակը և խնդիրները.

Հավատարմագրված անձանց հաշվառման, ռեեստրի վարման, արտադրական վտանգավոր օբյեկտներում տեղի ունեցած տեխնածին վթարների, արտադրական դժբախտ դեպքերի տեխնիկական քննության և մի շարք այլ գործառույթները վերապահվել են լիազոր մարմնի: Պայթուցիկ նյութերի, պայթեցման սարքավորումների առևտրի և պայթեցման աշխատանքների կատարման լիցենզիայի տրամադրման, փրկարարական կազմավորումների գրանցամատյանի վարման իրավասությունները նույնպես վերապահված են Նախարարությանը: Սակայն ներկայումս ՀՀ արտակարգ իրավիճակների նախարարությունն այդ գործառույթների իրականացումն ապահովում է տարբեր ստորաբաժանումների և պետական ոչ առևտրային կազմակերպությունների կողմից: 

Կարգավորման նպատակը և բնույթը.

Սույն նախագծի նպատակը  Հայաստանի Հանրապետության արտակարգ իրավիճակների նախարարության աշխատակազմի հավատարմագրման և լիցենզավորման գործակալության պահպանման ծախսերի ապահովումն է: Գործակալության պահպանման ծախսերը նախատեսվում է կատարել Ներքին աուդիտի վարչության վերակազմակերպվող ռեեստրի վարման և վերահսկողության բաժնին և <<Տեխնիկական անվտանգության ազգային կենտրոն>> պետական ոչ առևտրային կազմակերպությանը Հայաստանի Հանրապետության պետական բյուջեով արտադրական վտանգավոր օբյեկտների ռեեստրի վարման, հավատարմագրված անձանց, տեխնածին վթարների, մահացու և ծանր ելքով արտադրական դժբախտ դեպքերի հաշվառման, արտադրական վտանգավոր օբյեկտի ռիսկի վերլուծման և գնահատման, արտադրաման վտանգավոր օբյեկտների փորձաքննության համար հատկացվող միջոցներն ուղղել Հայաստանի Հանրապետության արտակարգ իրավիճակների նախարարության աշխատակազմի հավատարմագրման և լիցենզավորման գործակալության պահպանմանն ուղղվող ֆինանսական միջոցների հաշվին:
Նախագծի մշակման գործընթացում ներգրավված ինստիտուտները և անձինք.

       Նախագծի մշակման գործընթացում ինստիտուտներ և այլ անձինք չեն ներգրավվել:

Ակնկալվող արդյունքը. 
Նախագծի ընդունմամբ կապահովվի Գործակալությունում 13 հաստիքի (գործակալության պետ-1, բաժնի պետ-գործակալության պետի տեղակալ-1, բաժնի պետ-1, գլխավոր մասնագետներ-3, առաջատար մասնագետներ-4, առաջին կարգի մասնագետներ-3) սահմանումը, որոնց պահպանման համար անհրաժեշտ միջոցները կտրամադրվեն` 

1) 4 հաստիքի պահպանման համար Ներքին աուդիտի վարչության վերակազմակերպվող ռեեստրի վարման և վերահսկողության բաժնի պահպանման միջոցները: Այս հարցը սույն նախագծում ներառված չէ, որովհետև այդ միջոցներն արդեն իսկ հատկացված են Նախարարության աշխատակազմին:

2) 9 հաստիքի պահպանման համար` <<Տեխնիկական անվտանգության ազգային կենտրոն>> պետական ոչ առևտրային կազմակերպությանը Հայաստանի Հանրապետության պետական բյուջեով արտադրական վտանգավոր օբյեկտների ռեեստրի վարման, հավատարմագրված անձանց, տեխնածին վթարների, մահացու և ծանր ելքով արտադրական դժբախտ դեպքերի հաշվառման, արտադրական վտանգավոր օբյեկտի ռիսկի վերլուծման և գնահատման, արտադրաման վտանգավոր օբյեկտների փորձաքննության համար հատկացվող միջոցներն ուղղել Հայաստանի Հանրապետության արտակարգ իրավիճակների նախարարության աշխատակազմի հավատարմագրման և լիցենզավորման գործակալության պահպանմանն ուղղվող ֆինանսական միջոցները: 

ՏԵՂԵԿԱՆՔ N 1
«Հայաստանի Հանրապետության պետական բյուջեում վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության այլ իրավական ակտերում փոփոխությունների և լրացումների կատարման անհրաժեշտության մասին
«Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ լրացումներ կատարելու մասին>> Հայաստանի Հանրապետության կառավարության որոշման նախագծի ընդունումն անհրաժեշտություն է առաջացնում` փոփոխություն կատարել Հայաստանի Հանրապետության վարչապետի 1998 թվականի նոյեմբերի 6-ի «Պետական կառավարման մարմինների առավելագույն թվաքանակ և ղեկավարների տեղակալների թվաքանակ սահմանելու մասին» N620 որոշման 1-ին կետով հաստատված հավելվածի 33.2-րդ կետում` Հայաստանի Հանրապետության արտակարգ իրավիճակների նախարարության աշխատակազմի թվաքանակում նախատեսել հավատարմագրման և լիցենզավորման գործակալություն` 13 հաստիքով (գործակալության պետ-1, բաժնի պետ-գործակալության պետի տեղակալ-1, բաժնի պետ-1, գլխավոր մասնագետներ-3, առաջատար մասնագետներ-4, առաջին կարգի մասնագետներ-3): Այս հաստիքներից` 
1. 4-ը Ներքին աուդիտի վարչության վերակազմակերպվող ռեեստրի վարման և վերահսկողության բաժնի հաստիքներն են.

2. 9-ը «Տեխնիկական անվտանգության ազգային կենտրոն» պետական ոչ առևտրային կազմակերպությանը Հայաստանի Հանրապետության պետական բյուջեով արտադրական վտանգավոր օբյեկտների ռեեստրի վարման, հավատարմագրված անձանց, տեխնածին վթարների, մահացու և ծանր ելքով արտադրական դժբախտ դեպքերի հաշվառման, արտադրական վտանգավոր օբյեկտի ռիսկի վերլուծման և գնահատման, արտադրաման վտանգավոր օբյեկտների փորձաքննության համար հատկացվող միջոցներն ուղղել Հայաստանի Հանրապետության արտակարգ իրավիճակների նախարարության աշխատակազմի հավատարմագրման և լիցենզավորման գործակալության պահպանմանն ուղղվող ֆինանսական միջոցների օգտագործման արդյունքում ստեղծվող, ավելացվող հաստիքներն են:

Նշված նախագծերը ներկայացվում են սույն նախագծի հետ միասին:

ՏԵՂԵԿԱՆՔ N 2
«Հայաստանի Հանրապետության պետական բյուջեում վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության 2011 թվականի պետական բյուջեում եկամուտների և ծախսերի մասով էական փոփոխությունների վերաբերյալ

<<Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ լրացումներ կատարելու մասին>> Հայաստանի Հանրապետության կառավարության որոշման նախագծի ընդունումը Հայաստանի Հանրապետության 2011թ. պետական բյուջեում ծախսերի և եկամուտների մասով փոփոխություններ չի առաջացնում:
